
條目： 

《文殊師利問菩提經》 

內容： 

文殊師利問菩提經 鳩摩羅什譯 

 1.伽耶山頂經         菩提流支譯 

 2.佛說象頭精舍經     毘尼多流支譯 

  3.大乘伽耶山頂經     菩提流志譯 

1、佛念菩提不可以身心得。告文殊：「應隨菩提相而發其心」。（482 上） 

2、文殊告月淨光德天子：菩薩道「以大悲為本，緣於眾生。……菩提心為本……正觀

為本……以堅念不忘為本」 

菩薩有四心：「一者初發心，二者行道心，三者不退轉心，四者一生補處心。」前

為後因（482 中） 

3、文殊告定光明主天子：菩薩有二種略道：「一者方便，二者慧」。又「一者助道，二

者斷道」。疾成無上道。（482 下） 

4、文殊告隨智勇行天子：菩薩義與菩薩智。 

   十智、十發、十行、十思惟盡、十治法、十善地。 

   二種隨法行。（六） 

 1. 依菩提而明菩提心。 

2. 有論典意味。以智與義不同。善知五陰，十二入，十八界，十二因緣，處非處─

─五種善巧。八地起為斷。義順瑜伽師。 

3. 文殊師利法王子，在大會中，立佛右面，執大寶蓋以覆佛上」(482 上) 

出處： 

1、佛念菩提不可以身心得。告文殊：「應隨菩提相而發其心」。（482 上） 

※參見《文殊師利問菩提經》卷 1 (CBETA, T14, no. 464, p. 481, c17-p. 482, a7)： 

「若以身得，身則無知、無作，如草木瓦石，四大所造從父母生，以衣服、飲食、臥



具、澡浴而得存立，必歸敗壞無常磨滅。而是菩提，但有名字世俗故說，無形、無

色、無定、無相、無向、無入、無道，過諸言說出於三界，無見、無聞、無覺、無

知，亦無所得、亦無戲論，無問、無示、無有文字、無語言道。 

「若以心得，心從眾緣生，眾緣生故空如幻，無處、無相、無性，亦無所有，於是中

得菩提者，所用法得阿耨多羅三藐三菩提，是法皆空但有名字，以世俗故而有言說，

是皆憶想分別，實無所有，無有根本，亦無體相。無受、無著、無染、無離，一相所

謂無相。是故於此法中，無有得者。無所用法，亦無菩提。如是通達，是則名為阿耨

多羅三藐三菩提。」 

爾時文殊師利法王子，在大會中，立佛右面，執大寶蓋，以覆佛上。時文殊師利默知

世尊所念如是，即白佛言：「世尊！若菩提如是相者，善男子、善女人云何發心？」 

佛告文殊師利：「善男子、善女人，當隨菩提相，而發其心。」 

2、文殊告月淨光德天子：菩薩道「以大悲為本，緣於眾生。……菩提心為本……正觀

為本……以堅念不忘為本」 

菩薩有四心：「一者初發心，二者行道心，三者不退轉心，四者一生補處心。」前

為後因（482 中） 

※參見《文殊師利問菩提經》卷 1 (CBETA, T14, no. 464, p. 482, a20-b15)： 

「文殊師利謂天子言：「汝可善聽，我今當說。天子當知，諸菩薩道，以大悲為本，緣

於眾生。」 

天子言：「菩薩大悲以何為本？」文殊師利言：「以直心為本。」 

又問：「直心以何為本？」答言：「於一切眾生等心為本。」 

又問：「等心以何為本？」答言：「無別異行為本。」 

又問：「無別異行以何為本。」答言：「以深淨心為本。」 

又問：「深淨心以何為本？」答言：「以阿耨多羅三藐三菩提心為本。」 

又問：「阿耨多羅三藐三菩提心以何為本？」答言：「以六波羅蜜為本。」 

又問：「六波羅蜜以何為本。」答言：「方便慧為本。」 

又問：「方便慧以何為本？」答言：「不放逸為本。」 

又問：「不放逸以何為本？」答言：「三善行為本。」 

又問：「三善行以何為本？」答言：「以十善業道為本。」 

又問：「十善業道以何為本？」答言：「以攝六根為本。」 



又問：「攝六根以何為本？」答言：「以正憶念為本。」 

又問：「正憶念以何為本？」答言：「以正觀為本。」 

又問：「正觀以何為本？」答言：「以堅念不忘為本。」 

天子言：「文殊師利！菩薩有幾心，能攝因、能攝果？」 

文殊師利言：「天子！諸菩薩有四心，能攝因、能攝果。何等為四？一者初發心，二者

行道心，三者不退轉心，四者一生補處心。初發心，為行道心作因緣；行道心，為不

退轉心作因緣；不退轉心，為一生補處心作因緣。」 

3、文殊告定光明主天子：菩薩有二種略道：「一者方便，二者慧」。又「一者助道，二

者斷道」。疾成無上道。（482 下） 

※參見《文殊師利問菩提經》卷 1 (CBETA, T14, no. 464, p. 482, c6-23)： 

「爾時大眾中，有天子名定光明主，不退轉於阿耨多羅三藐三菩提。定光明主天子，

語文殊師利法王子言：「何等是菩薩摩訶薩略道？以是略道，疾得阿耨多羅三藐三菩

提。」 

文殊師利言：「天子！菩薩摩訶薩略道有二，以是略道，疾得阿耨多羅三藐三菩提。何

等為二？一者方便，二者慧。攝善法名為方便，分散諸法名為慧；又方便名為隨眾生

行，慧名不轉一切法相；方便名待應眾生心，慧名不待一切法；方便名和合諸法，慧

名捨離諸法；方便名起因緣，慧名滅因緣；方便名知分別諸法，慧名不分別法性；方

便名莊嚴佛土，慧名莊嚴佛土無所分別；方便名知眾生諸根利鈍，慧名不得眾生；方

便名能至道場，慧名能得一切佛法。 

「天子當知，菩薩摩訶薩復有二道，以是二道疾得阿耨多羅三藐三菩提。何等為二？

一者助道，二者斷道。助道者五波羅蜜，斷道者般若波羅蜜。」 

4、文殊告隨智勇行天子：菩薩義與菩薩智。 

   十智、十發、十行、十思惟盡、十治法、十善地。 

   二種隨法行。（六） 

※參見《文殊師利問菩提經》卷 1  (CBETA, T14, no. 464, p. 483, a1-c6)： 

「爾時會中有菩薩名隨智勇行，問文殊師利法王子言：「何謂為菩薩義？何謂為菩薩

智？」 

文殊師利言：「善男子！義名無用，智名有用。何謂義名無用？義是無為，無為法於法

無用、非用。又義者，非染相、非離相，是義於法無用非用。又義不增不減，於法無

用非用。天子，何謂為智？智是忍道，是心所用非無用。是故，智名有用非無用。智

功歸於斷，是故智名有用非無用。智名善知五陰、十二入、十八界、十二因緣，是處



非處，是故智名有用非無用。 

「復次，天子，諸菩薩有十智。何等為十？一者因智，二者果智，三者義智，四者方

便智，五者慧智，六者攝智，七者波羅蜜智，八者大悲智，九者成就眾生智，十者不

著一切法智。 

「復次，天子！諸菩薩有十發。何等為十？一者身發，欲令眾生身業清淨故；二者口

發，欲令眾生口業清淨故；三者意發，欲令眾生意業清淨故；四者內發，一切內物不

貪著故；五者外發，欲令眾生住正行故；六者智發，具足佛智故；七者慈發，念一切

功德莊嚴故；八者眾生成熟發，守護智慧藥故；九者有為智發，具足定聚故；十者無

為智發，心不著三界故。 

「復次，天子！諸菩薩有十行。何等為十？一者波羅蜜行，二者攝行，三者慧行，四

者方便行，五者大悲行，六者求助慧法行，七者求智法行，八者心清淨行，九者觀諸

諦行，十者一切所愛無貪著行。 

「復次，天子！諸菩薩復有十思惟盡。何等為十？一者思惟事盡，二者思惟受盡，三

者思惟法盡，四者思惟煩惱盡，五者思惟見盡，六者思惟邪盡，七者思惟愛盡，八者

思惟不著盡，九者思惟結使盡，十者思惟著道場行盡。 

「復次，天子！諸菩薩復有十治法。何等為十？一者治慳貪心，雨布施雨故；二者治

破戒心，三法清淨故；三者治瞋恚心修行慈忍故；四者治懈怠心，求佛法無厭故；五

者治不善覺觀心，得禪定解脫自在故；六者治愚癡心，生助決定般若波羅蜜法故；七

者治諸煩惱心，生助道法故；八者治顛倒道心，修助四諦法故；九者治心時、非時自

在行故；十者治我觀無我法故。 

「復次，天子！諸菩薩復有十善地。何等為十？一者，身善離身三惡故；二者，口善

離口四惡故；三者，意善離心三惡故；四者，內善不著見身故；五者，外善不著一切

法故；六者，不著助智善，不貪助道法故；七者不自高，善思惟聖道性故；八者除身

善，修集般若波羅蜜故；九者離倒善，不誑一切眾生故；十者不惜身命，善以大悲化

眾生故。 

「復次，天子！諸菩薩貴隨法行者，能得菩提，非不貴隨法行。隨法行者，如說能

行。不隨法行者，但有言說，不能如所說行。 

「復次，天子！諸菩薩復有二隨法行。何等為二？一者行道，二者行斷。復有二隨法

行。何等為二？一者身自修行善，二者教化眾生。復有二隨法行。何等為二？一者行

智行，二者不行智行。復有二隨法行。何等為二？一者善分別諸地，二者不分別地非

地。復有二隨法行。何等為二？一者知諸地過，而能轉進；二者善知具足，從一地至

一地。復有二隨法行。何等為二？一者善知聲聞、辟支佛道；二者善知佛道，不退轉

行。」 

1. 依菩提而明菩提心。 



2. 有論典意味。以智與義不同。善知五陰，十二入，十八界，十二因緣，處非處─

─五種善巧。八地起為斷。義順瑜伽師。 

※參見《文殊師利問菩提經》卷 1  (CBETA, T14, no. 464, p. 483, a2-10)： 

文殊師利言：「善男子！義名無用，智名有用。何謂義名無用？義是無為，無為法於法

無用、非用。又義者，非染相、非離相，是義於法無用非用。又義不增不減，於法無

用非用。天子，何謂為智？智是忍道，是心所用非無用。是故，智名有用非無用。智

功歸於斷，是故智名有用非無用。智名善知五陰、十二入、十八界、十二因緣，是處

非處，是故智名有用非無用。」 

※參見《文殊師利問菩提經》卷 1  (CBETA, T14, no. 464, p. 482, c27-29)： 

「復有二道，一者智道，二者斷道。智道者，初地至七地，斷道者，八地至十地。」 

3. 文殊師利法王子，在大會中，立佛右面，執大寶蓋以覆佛上」(482 上) 

※參見《文殊師利問菩提經》卷 1  (CBETA, T14, no. 464, p. 482, a2-5)： 

爾時文殊師利法王子，在大會中，立佛右面，執大寶蓋，以覆佛上。時文殊師利默知

世尊所念如是，即白佛言：「世尊！若菩提如是相者，善男子、善女人云何發心？」 

條目： 

《法界體性無分別會》 

內容： 

寶（8）法界體性無分別會  曼陀羅譯  

  文殊師利為寶上天子說。化增上慢比丘。化度與舍利弗如佛說。 

出處： 

※參見《大寶積經》卷 26〈8 法界體性無分別會〉(CBETA, T11, no. 310, p. 143, a6-

20)： 

一時佛在舍衛國祇陀林給孤獨園，與大比丘八千人俱；菩薩摩訶薩萬二千人，從無量

佛土而來集會；復有三萬二千天子悉向大乘。時大眾中有菩薩摩訶薩名文殊師利童

子，及寶上天子。爾時寶上天子作是思惟：「若今世尊告文殊師利演說於法，若告已

說，令諸魔宮皆悉闇蔽無復威德，使魔波旬憂惱不悅，令諸魔眾悉善調伏，諸增上慢

者破增上慢，自記所得善修行者獲沙門果，已得果者轉更增上，使佛法僧種相續不

斷，令多眾人發菩提心，此如來無量阿僧祇劫所集菩提令得久住。若如來在世及滅度

後常聞說此法，隨所向乘疾得滅度。」 

爾時世尊於寶上天子所念，即告文殊師利童子：「於此眾中可少說法，今此大眾欲從汝



聞。」 

※參見《大寶積經》卷 26〈8 法界體性無分別會〉 (CBETA, T11, no. 310, p. 143, c7- p. 

144, a26)： 

爾時眾中有二百比丘，聞於文殊師利所說，即從坐起說如是言：「若無解脫、無解脫

心，我等何故出家修道？若無出世，何故修道？」是諸比丘說麁語已背眾而去。 

爾時文殊師利童子欲調伏是諸比丘故，知諸比丘所去道前化一比丘。是諸比丘到化比

丘所，在化比丘前如是問言：「大德！從何處來？」 

是化比丘答諸比丘：「大德！我於文殊師利所說，不解不知、不信不向，以是緣故從彼

眾來。」 

是諸比丘即復語此化比丘言：「大德！我等亦爾，不解不知、不信不向，以是緣故從彼

眾來。」 

化比丘言：「大德！於文殊師利所說法中，云何不適違逆汝意，從眾出來。」 

…… 

化比丘言：「大德！以是義故，文殊師利說法界體性無污染淨。大德！汝凡夫顛倒故，

執我、我所而起於心，行諸境界起攀緣心，是盡能滅一切攀緣生滅不住變易之法。若

心緣出家受具足戒、修道得果，是心體性空無有實從妄想起，若不實妄想則是不生不

住不滅。若其非是生住滅者，無有繫縛亦無解脫、無向無得。大德！以是義故，文殊

師利說法界體性無污染淨，亦無向得無解脫者。」 

是化比丘如是說時，諸比丘等無漏解脫。得解脫已，即便還向文殊師利所。到已各脫

欝多羅僧，以用供養文殊師利，說如是言：「文殊師利！汝今善能守護我等；我等不信

向是甚深調伏法故遠離捨去。」 


